նախագիծ

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
___   ____________    2016 ԹՎԱԿԱՆԻ N____Ն

ՎԱՐԿԱՅԻՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆ
ԿԱՏԱՐԵԼՈՒ ՄԱՍԻՆ

 Հիմք ընդունելով <Բյուջետային համակարգի մասին> Հայաստանի Հանրապետության օրենքի 10-րդ հոդվածի 3-րդ կետը և Հայաստանի Հանրապետության կառավարության 1998 թվականի մարտի 9-ի N 168 որոշմամբ հաստատված կարգի 23-րդ կետը՝ Հայաստանի Հանրապետության կառավարությունը    ո ր ո շ ու մ     է.
1. Սահմանել, որ.
1) Հայաստանի Հանրապե​տու​թյան ֆինանսների նախարարության և «Հայաստանի փոքր և միջին ձեռնարկատիրության զարգացման ազգային կենտրոն» հիմնադրամի միջև 25.10.2013 թվականին կնքված N 6/2013 վարկային պայմանագրով տրամադրված վարկի հիմնական գումարի և հաշվարկված տոկոսագումարի, ինչպես նաև 2016 թվականի հունվարի 1-ին վճարման ենթակա գումարների մարումն իրականացվելու է սկսած 2016 թվականի մարտի 1-ից՝ ամսեկան հավասարաչափ մարումներով վեց ամսվա ընթացքում,

2) Հայաստանի Հանրապե​տու​թյան ֆինանսների նախարարության և «Հայաստանի փոքր և միջին ձեռնարկատիրության զարգացման ազգային կենտրոն» հիմնադրամի միջև 25.10.2013 թվականին կնքված N 6/2013 վարկային պայմանագրով նախատեսված վճարման ժամկետների կետանցի համար 2016 թվականի հունվարի 1-ից մինչև սույն որոշման ընդունման օրը հաշվարկված տույժերով ձևավորված պարտավորությունները դադարեցվում են` պարտքը ներելու միջոցով.

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
  ՎԱՐՉԱՊԵՏ








ՀՈՎԻԿ ԱԲՐԱՀԱՄՅԱՆ
ՏԵՂԵԿԱՆՔ-ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ

2013 ԹՎԱԿԱՆԻ ՀՈԿՏԵՄԲԵՐԻ 3-Ի N 1069-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
Հայաստանի Հանրապետության կառավարության 2013 թվականի հոկտեմբերի 3-ի N 1069-Ն որոշման հիման վրա ՀՀ ֆինանսների նախարարության և «Հայաստանի փոքր և միջին ձեռնարկատիրության զարգացման ազգային կենտրոն» հիմնադրամի միջև 2013թ. հոկտեմբերի 25-ին կնքվել է N 6/2013 վարկային պայմանագիրը, որով հիմնադրամին հատկացվել է 24,645,110.41 ԱՄՆ դոլար գումարի չափով բյուջետային վարկ՝ 6 տարի մարման ժամկետով, տարեկան 7.5 տոկոս տոկոսադրույքով:

Տրամադրված վարկային միջոցները «Հայաստանի փոքր և միջին ձեռնարկատիրության զարգացման ազգային կենտրոն» հիմնադրամի կողմից ուղղվել են Արցախի ներդրումային հիմնադրամի միջոցով փոքր և միջին ձեռնարկատիրության զարգացման ֆինանսավորմանը:

Սույն թվականի հունվարի 14-ին Հայաստանի Հանրապետության վարչապետին ուղղված Լեռնային Ղարաբաղի Հանրապետության վարչապետի թիվ 9ՀԱ-2 գրությամբ առաջարկվել է նշված վարկի գծով 2016թ. հունվարի 1-ին նախատեսված վարկի հիմնական գումարի և հաշվարկված տոկոսագումարների մարման ժամկետը տեղափոխել 2016թ. մարտ ամիս՝ վեց ամսվա ընթացքում ամսեկան հավասարաչափ մարումներով:

Ի կատարումն Հայաստանի Հանրապետության վարչապետի 29.01.2016թ. N 02/23.13/1067-16 հանձնարարականի՝ Հայաստանի Հանրապետության կառավարության քննարկմանն է ներկայացվում «Հայաստանի Հանրապետության կառավարության 2013 թվականի հոկտեմբերի 3-ի N 1069-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագիծը, որով առաջարկվում է որոշման 2-րդ կետի 3-րդ ենթակետի «գ.» պարբերության մեջ նշված «սկսած 2016 թվականի հունվարի 1-ից» բառերը փոխարինել «սկսած 2016 թվականի ապրիլի 1-ից» բառերով, ինչպես նաև թույլատրել Հայաստանի Հանրապե​տու​թյան ֆինանսների նախարարությանը՝ «Հայաստանի փոքր և միջին ձեռնարկատիրության զարգացման ազգային կենտրոն» հիմնադրամի միջև 25.10.2013 թվականին կնքված N 6/2013 վարկային պայմանագրում կատարել համապատասխան փոփոխություն՝ սահմանելով, որ 2016 թվականի հունվարի 1-ին վճարման ենթակա վարկի հիմնական գումարի և հաշվարկված տոկոսագումարի մարումն իրականացվելու է սկսած 2016 թվականի մարտի 1-ից՝ ամսեկան հավասարաչափ մարումներով վեց ամսվա ընթացքում, միաժամանակ դադարեցնելով վերոհիշյալ վարկային պայմանագրով նախատեսված վճարման ժամկետների կետանցի համար 2016 թվականի հունվարի 1-ից մինչև որոշման ընդունման օրը հաշվարկված տույժերով ձևավորված պարտավորությունները` պարտքը ներելու միջոցով:















